
MAHRUG MILL-KUMITAT MADONNA TAL-KONSAGRAZZJONI
No. 109 Jannar 2017 JITQASSAM BLA HLAS

AVVIZI

. Il-laqghat li jmiss se jsiru kif gej:

[I-Hadd 1 u 15 ta’ Jannar 2017 fit-3.00p.m.
[I-Hadd 5 u 19 ta’ Frar 2017 fit-3.30p.m.
[I-Hadd 5 u 19 ta’ Marzu 2017 f1-4.00p.m.
[I-Hadd 2 u 16 ta’ April 2017 fil-5.30p.m.

2. Dawk li qalghu xi grazzja huma mhegga li jiktbulna l-grazzja u
jaghtuna kemm jistghu dettalji dwarha. Tinsewx tiktbu isimkom,
l-indirizz u n-numru tat-telefown. Grazzji minghajr isem shih,
indirizz u numru tat-telefown ma jigux ikkunsidrati. Jekk ma
tkunux tridu li jidher isimkom fuq il-fuljett dan ma jigix ippubblikat.
Huwa mportanti li, kemm jista’ jkun, ittuna ¢-certifikat tat-tabib fejn
jiccertifika l-fejgan taghkom.

3. Inheggu lill-qarrejja biex jimlew il-formola ta’ shubija fil-Moviment
Madonna tal-Konsagrazzjoni. Dawn il-formoli jistghu jittiehdu
mill-Girgenti stess jew billi tiktbu lis-Segretarja, Dr. Sylvana Spiteri,
6, Sqaq Nru. 2, Triq il-Kbira, Siggiewi, SGW 1320 jew email fuq
ourladyofconsecration@gmail.com.

4. Min hu nteressat li jkun jaf aktar dwar il-grajjiet tal-Girgenti
infakkrukom li matul is-snin gew ippubblikati seba’ kotba bil-Malti kif
ukoll bl-Ingliz. Ghandna wkoll id-DVD “Ix-Xejn Ahjar Minni”
dwar il-hajja ta’ Guza u l-messagg tal-Girgenti u DVD iehor
“Nitolbu ma’ Marija” li jinkludi r-ruzarji b’lehen Guza Mifsud.
Dawn il-kotba u DVDs ]lstghu ]1nklsbu jew mlll-Glrgentl jew billi tiktbu éuz’a Mifsud Feta aktar z’agﬁz'ugha
lis-Segretarja fl-indirizz fuq imsemmi.

5. Wiehed jista’ jakkwista wkoll santi bit-talba ta’ intercessjoni ta’ Guza
Mifsud (bil-Malti u bl-Ingliz) kif ukoll domni, keychains, DVDs u kuruni
bix-xbieha tal-Madonna tal-Konsagrazz]'oni. Dawn ]1nklsbu biss mill- II-Kumitat Moviment Madonna tal-](onsagrazzjoni
Girgenti jew inkella minghand xi membru tal-Kumitat.

6. L-indirizz tal-website tal-Moviment Madonna tal-Konsagrazzjoni huwa
dan li gej: www.ourladyofconsecration.org ghas-sena 2017

7. Facebook: Madonna tal Konsagrazzjoni u Youtube: Guza Mifsud lill-membri kollha tal-Moviment,

Veritas Press — Zabbar




LEHEN IL-GIRGENTI - Pagna 2 Jannar 2017

INSIRU NAFU AKTAR LIL GUZA MIFSUD
(IR-RABA’ PARTI)

Huwha Karmnu jidhol mal-Gizwiti

Karmnu Mifsud, hu Guza, beda n-novizzjat fil-Kumpanija ta’ Gesu
fis-7 ta’ Settembru 1955 u ghamel l-ahhar voti tieghu fil-15 ta’ Awissu
1966. F'diskursata 1i kellhom bejniethom u li sibt fuq cassette hareg dan
it-taghrif. Guza qalet hekk: “meta jiena tlajt ir-razzett, per ezempju lil
din ommi sibtha tibki. U qaltlj, “Guza ha naghtik ahbar, ha tnikktek ftit
din l-ahbar illum.”

Ghidtilha, “X’ghandek? X’'gara ma?” Qaltli, “Ghaliex Karmnu urieni
1-Madonna ta-Trig u qalli ha nibdel it-trig u ha mmur mal-Gizwiti.”
Ghidtilha, “Ma, nintrabtu mar-rieda t’Alla ghax ir-rieda t’Alla ma nistghux
niggieldu maghha. Ara tmur tghidlu xi haga ta, ghax jiena nghid ghalija
ha nikkuntatta (nagbel) mieghu bil-mija fil-mija u mhux bid-disgha u
disghin fil-mija.””

Guza tghid li anka missierha Sidor kien galilha, “Guz, inti taf b’xi
haga fuq Karmnu?” Ghidtlu, “Fuq Karmnu xi tridni nkun naf jiena?”
Qalli, “Ghax Karmnu ghandu jkun ha jhallina. Ghandu daqgs dak raba
hu u Kola.” Insomma, ghidtlu, qalli, “ijwa, ijwa, ijwa, dik il-volonta t’Alla.
Mela nhalluh ghar-rieda t'Alla.”

U mbaghad insomma, taf inti, nizzihajr lil Alla waslet 1-ahhar gurnata.
Kien hawn minghalija Dun Guzepp ta’ Randa hux hekk? Kien hawn
ommi illi qaltlek, ‘Ibni, ha nbierkek 1-ahhar wahda.” Kien hawn kullma
hawn nies. Ghax il-Hadd konna ghamilniha ghall-qassisin ahna, kellna
l-ghorfa mimlija bil-qassissin, kien hawn xi sittax. Kien hawn il-Kappillan
Dun Nikola...”

Meta kellimha Fr. Emvin Busuttil

B’rabta wkoll ma’ Karmnu, Guza tirrakkonta li meta darba hi u ommha
marru jaraw lil huwha, fethilhom il-bieb ta Loyola House, certu Patri
Emvin Busuttil. Dan qal lil ommha, “Halli mmur ingiblek lil Karmnu,
inti ogghod kellem lil Karmnu u jien inkellem lil Guza”.

Guza tkompli tghid hekk, “Dan mar gab lil Karmnu li gaghad jitkellem
ma ommi fil-kamra ta barra. Meta konna wahedna dan Patri Busuttil,
illum mejjet, qalli, ‘Guza illum ha nkellmek hafna ¢ar, aktar mis-soltu.
Issa ommok u missierek dalwaqt imutu u inti ha tisfa wahdek'. Jien gbizt
u ghidtlu, ‘Dan jien naf bih’. Hu qalli, ‘Jiena cert illi inti, ghandek tmut
b’libsa ta’ religjuza’, u jiena li f'dak iz-zmien kelli xi haga fuq tletin sena,
ghidtlu, ‘Ma tarax, issa xjaht u minhiex tajba biex immur soru.” Qalli,

‘Xjaht ghax ghandek tletin sena! Jien ha nghidlek 1i ntik ¢ans li jmutu
ommok u missierek u mbaghad anka ta’ sittin sena nibaghtek soru’. Jien
ghidtlu, ‘Ha taghmilli hafna nkwiet ghax donni ma nafx x’qeghda nhoss.’

Hu sejjah lil ommi u gie hija u hija lanqas tant ha gost bil-proposta li
qallu 1-Father. Qallu, ‘Issa jinstarmu kemm ommi u missieri’. Ommi qaltlu,
‘X’ghamiltilna, illum tajtni daqqa ta sejf kbir fqalbi. Jekk twarrab Guza
jiena mmur l-Ingieret, ghaliex Guza hija l-bastun u l-id il-leminija tieghi’.
Patri Busuttil qalilha, ‘Veru li hu hekk, imma m’ahniex ser inhallu lil din
it-tifla wahedha. Hemmhekk tkun migbura u ma jonqosha xejn’.

Bil-ghajnuna t'Alla hrigna minn hemm gew, imma kemm ommi u kemm
jien hrigna nkwetati hafna. Jiena wrejthom id-dar li miniex kuntenta, tant
kont imdejqa u jiena u ommi bdejna nibku t-tnejn. Ommi mbikkija kienet
tghidli, ‘Binti x'jonqgsok? Ha tohrogni minn go dari’. Hi fethet qalbha mad-
direttur spiritwali taghha u wara xi jiem waqt li kont geghda fin-naqgra ta’
hanut li kelli mad-dar nara lil dan is-sacerdot gej u qalli, ‘Guza x’'gara?’
Ghidtlu, ‘Xejn ma’ gara. Nhar il-Hadd morna naraw lil hija Karmnu u Patri
Busuttil gabad fija biex nidhol soru’. Dan qalli, ‘Oqghod bi kwietek Guza,
dagskemm ghandek appostolat u jiena ha nurihulek l-aqwa apostolat.
L-ewwel appostolat kbir li ghandek, aqwa minn ta’ soru hu li qeghda
ddur b’ommok u missierek. Kieku geghda soru kieku ma tistax tilhaq dan
l-appostolat hekk kbir. Barra minn hekk inti delegata tal-morda u jiena
nhossni hafna kuntent bik ghax geghda taqdi dmirek mill-ahjar mal-
morda. Qeghda wkoll fil-Figlie di Maria u ghandek din l-akbar opra li
tikkonsagra l-familji’.

Gie wkoll il-kappillan tal-parro¢éa, ¢ertu Dun Nikol Aquilina u meta
kellmitu ommi qalilha, ‘Jien stess ha mmur inkellmu ghax Guza ghandha
bizzejjed appostolat kbir’. Imma dan ghalija ma kienx bizzejjed u xi tlett
ijiem wara gbadt u mort ghand Dun Gorg Preca u dan qalli, ‘Halli f'idejja
ghax ha nibghatlu ittra u nghidlu l-harufa taghna tas-Siggiewi li tant
ghandha merhla kbira x'tirgha, hallijhielna bi kwietha’. Imbaghad tant
waqghet kuntentizza kbira fuqi, fuqg ommi u fuq missieri ghax hassejt li dan
kien dak li Alla jrid minni.”

Qatt ma riedet tizzewweg

Jidher li Guza minn dejjem hasset li ghandha taghti hajjitha
kompletament lill-Mulej, hajjitha riedet taqgsamha biss mieghu, tant li
rrifjutat kull proposta ta’ zwieg li saritilha. Hija tirrakkonta hekk: “Jiena
qatt ma kont nuri ruhi li jiena mitbiela u mugugha alavolja 1l-passat
tieghi kien kiefer, ghax issa rrid nghid kollox... Ommi u missieri bdew
jinkwetawni hafna, mhux ghax gejt wahdi u ridt inkompli nghinhom
f’sahhithom, imma ghax dan li gej kien ghalija l-akbar xewk ta’ haijti.

Darba ommi qaltli, ‘Guza, hawn bniedem li tant ihobbok, ghax ma
taghmilx kuragg u tizzewweg ghax lili qeghda ssewwidli qalbi li ha nhallik
wahdek.’ Jien ghidtilha, ‘Ma, agbad u hallini ghax jien m’iniex immejla
lejn dik it-triq u dawn l-affarijiet toqoghdux issemmuhomli.’... Xi Zmien
wara kien hemm xi hadd iehor u ommi regghet qaltli, ‘Binti, jisghobini
ghax issa ha nhallik wahdek u mhux ser ikollok ma’ min tghid kelma’
u lil ommi ghidtilha, ‘Ma, ahfirli, ghax geghdin iddejquni u ser ikolli
nghid lil Dun Gorg’ kif filfatt ghamilt.

Kien hemm xi hamsa ohra li riduni izda m’iniex ser noqghod
insemmihom... L-ghaziz hija fil-Mulej u fil-Madonna Dun Gorg, tant
hadni bis-serjeta li kienu qeghdin idejquni tal-familja, li mar ir-razzett,
sab lil ommi, lil missieri u lil huti anka s-subien u galilhom, ‘Lil Guza
halluha bi kwietha ghax Guza ghandha appostolat iehor li 1-Mulej ghogbu
jingeda biha. Guza mhix ghal dik it-triq u toqoghdux tharbtuha ghax ma
nistghux inharbtulha 1-vokazzjoni taghha.’ U jiena nirringrazzja lill-Mulej
u lill-Madonna li ma baqghux jinsistu fuq din il-haga...

Ghadda z-zmien, kien ghadda xi xahar u nofs minn fuq il-mewt t‘'ommi
(ommbha mietet fl-1 ta’ Novembru 1964). Jiena lil missieri, tajtu jiekol u
kont sejra irtir biex noffri ftit tbatija u mortifikazzjoni ghall-bZzonnijiet
t‘'ommi ghax imbaghad bdejt inhoss li ghandi nitlob hafna ghaliha.
Imma tahsbux intom li x-xitan raqad hawn. Kien il-Hadd u ghall-habta
tat-8.30am ghidtlu, “Missier, sejra irtir.” Qalli, “Mur binti, mur u oqghod
kemm trid.”

Imma habbat il-bieb u nara ragel u jiena ghidtlu, “Xi trid ghax sejra
rtir u ma nistax nahli zmien?” Dana qalli, “Gejt biex inkellem ftit lil
missierek.” Jiena ghidtlu, “Lil missieri xi tridu?” Qalli, “Biex inkellmu
ftit fugek.” Ghidtlu, “Dan ix-xitan baghtek biex ittellifni l-irtir.” Qalli,
“Gejt nghidlek li gie zaghzugh, imqabbad tajjeb, mill-Awstralja li jridek.”
Ghidtlu, “Int ukoll dalghodu gej b’hafna hmerijiet.” Qalli, “Dan il-guvni
mqabbad ta, ghandu karozza, flus kemm trid u mieghu tkun sinjura.”
Qalli, “Mieghek ghalxejn ged nithaddet, ahjar iggib lil missierek ha
nkellmu ftit.” Jiena qisni bzajt minn dan ir-ragel u ghidtlu, “Missier ejja
naqra s’hawn ghax gie xitan iridek.”

Dan ir-ragel stagsieni jistax jogghod ftit bilgieghda izda jiena ghidtlu,
“Le, togqghod xejn ghax m’ghandix hin.” Nerga nghidilkom li dan gara
biss xahar u nofs wara lI-mewt t‘'ommi u dak iz-zmien jiena kelli xi wiehed
u erbghin sena. Missieri li kien jismu Sidor gie u qallu, “Xi trid sieheb?”
Dan qallu, “Sidor, jien gejt inkellmek ftit fuq it-tifla, ghax gie zaghzugh
mill-Awstralja li jafni u dan xehet ghajnejh fuq Guza u jekk nirrangaw
ma jridx idum, ta.”

Missieri qallu, “Dina m'ijiex affari tieghi, din affari taghha u meta fil-

passat ghidnilha xi haga fuq dawn l-affarijiet dejjem urietna li dik mhix
it-triq taghha.” Qbizt jien u ghidtlu, “Jekk joghgbok ohrog bil-kwiet ghax
inkella nagbad jien u nohorgok.” Dan qalli, “Jiena b’dagshekk ma geijt
nohodlok xejn. Gejt nghidlek ghax baghtni hu.” Jien ghidtlu, “Mur ghidlu
jfittex bieb iehor u jekk joghgbok tiginix b’aktar risposti minn tieghu.”
Dan qalli, “Guza ha jisghobik.” Jien ghidtlu, “Aktar ged jisghobini ghax
telliftni l-irtir u gejt b’din il-proposta tieghek.” Dan ma kienx bizzejjed,
qal lil huti u kellmuni, izda jien ghidtilhom, “Tkellmunix izjed fuq dawn
l-affarijiet,” u fil-fatt ma kellmunix izjed.”

Imhabba lejn is-sacerdoti

Ir-rispett lejn is-sacerdot minn dejjem kien kbir. Mhux biss kienet
tfittixhom ghall-hajja spiritwali taghha izda kienet taqdihom ukoll
materjalment. Hija tghid, “Dwar Dun Gorg Mercieca rrid nghid ukoll, li
meta dan kien jigi jqarilna s-Siggiewi jiena kont inlestilu x'jiekol u anka
ghal fil-ghaxija kont naghtih l-ikel mieghu. Tghidx kemm kont niehu
gost meta, wara li mietet ommi, kont nara lil missieri u lilu jieklu fuq il-
mejda. U dana Dun Gorg meta flimkien ma’ missieri kien ilesti mi¢-¢ena
kien jghidli, ‘Jiena m’ghandix biex inhallsek’ u jien kont nghidlu, ‘mur
ara daqgs kemm ghamilt mieghi.’

Hu kien jghidli, ‘Jiena dan m'iniex nghidulek biex inhallsek ghax
dan irid ihallsek Alla tieghu. Imxi ftit fejn mietet ommok halli nitolbu
ftit ghaliha. Guza jiena ghandi nahseb li ommok gja rregalha 1-Mulej ta’
l-imgieba tajba hafna illi tatek. Anka lilek il-Mulej ha jippremjak hafna
ghaliex inti ghandek rispett kbir lejn is-sacerdoti, mhux ghax qeghda
tlestili x'niekol kull meta nigi nqarar fil-paroc¢éa tieghek, imma jiena
hekk gieghed inhoss minn Alla. Alla ha jippremjak hafna f'din id-dinja
u fl-ohra ghax-xoghol li inti tajt lill-Mulej ghal dak kollu li fdalek f'idejk
permezz tal-Madonna.””

Fil-laggha tal-Girgenti ta’ 1-24 ta’ Gunju 1994 hija tkompli tghid:
“Semmejtilhom lil Dun Gorg Preca, imbaghad kelli ma’ Dun Gorg Mercieca
li kont anka naqdih u nservih f'dak li kien ikollu forsi ftit bzonn, kont
insajjarlu meta kien jigi s-Siggiewi biex iqarar in-nies. Dak iz-zmien kien
jghidli, “Ghandi bzonn ta xi flanella,” dak kien sacerdot. Dawk kienu
sacerdoti! Qalli, “Ghandi bzonn ghax jiena fis-Sajf, ma nuzax, bil-flannella
nibga’.” Qalli, “1-flanelli hithomli bil-pulzier sa fuq il-pala ta’ idi.” Kont
hitlu erba’ flanelli ... u dawn il-flanelli ghamilthomlu bil-pulzier ghal fuq
il-komma biex jilbishom taht is-suttana.”

Ikompli f’harga ohra
Sylvana Spiteri LL.D.

KONSAGRAZZJONI TAL-FAMIL]JI
LILL-QALB IMQADDSA TA’ GESU
U L-QALB BLA TEBGHA TA’ MARIJA

Guza Mifsud kienet maghrufa ma’ hafna Siggiwin ghall-ammont kbir ta’
familjili kienet hejjiet sabiex jaghmlu l-konsagrazzjoni tal-familja taghhom.
Dawk li jixtiequ jaghmlu l-konsagrazzjoni tal-familja waqt 1li lagqgha ta’
Mejju 2017 huma gentilment mitluba jghaddulna d-dettalji taghhom:
email: ourladyofconsecration@gmail.com jew Facebook (Madonna tal-
Konsagrazzjoni) jew ittra 6, Sqaq 2, Triq il-Kbira, Siggiewi jew ikellmu lill-
membri tal-Kumitat.

RINGRAZZJAMENT

[I-Kumitat Moviment Madonna tal-Konsagrazzjoni jirringrazzja lil
dawk il-qarrejja li jibghatu xi donazzjoni sabiex itaffu ftit mill-ispejjez
ta’ dan il-fuljett. Ghalkemm il-Fuljett jitqassam bla hlas imma l-ispejjez
tal-istampar u tal-posta huma sostanzjali u ghaldagstant kull donazzjoni
hija ferm apprezzata. Inweghdu t-talb taghna lil dawn il-benefatturi. II-
Mulej iberrikkom, il-Madonna izzommkom taht il-protezzjoni taghha u
Guza Mifsud tintercedi ghalikom fil-bZonnijiet taghkom.

INFORMAZZJONI OHRA

e Fil-15 ta’ Settembru 2016, fil-Girgenti kienet organizzata quddiesa mill-
Kunsill Lokali tal-Mosta, fl-okkazzjoni ta’ Jum il-Mosta. Din il-quddiesa
kellha l-permess ta’ Mons. Arcisqof Charles ]. Scicluna.

e Fil-Girgenti saru diversi xogholijiet ta’ manutenzjoni. Fosthom inbidlet
it-tinda kif ukoll l-istatwa ta’ Gesu jbati li kienet qeghda ssofri hsarat
minhabba l-elementi. L-istatwa li kien hemm qabel ittiehdet id-dar ta’
Guza u xorta tkun tista titgawda minn min izur din id-dar.

TALBA

Sinjur Alla ta’ 1-Ezerciti ixhet il-harsa tieghek fuqi, twarrabx idejk minni
u zommni dejjem marbut/a mal-volonta’ mqaddsa tieghek.

Mulej, nadurak, imbierkek u nfahhrek u filwaqt li nizzik hajr tad-doni u
l-grazzji li inti tajt lil Guza Mifsud, nitolbok sabiex bl-intercessjoni taghha u
ta’ Ommi Marija Santissima, taqlaghli din il-grazzja li tant nixtieq. Amen.
Glorja lill-Missier...

LEHEN IL-GIRGENTI - Pagna 7 Jannar 2017

GRAZZ)I MAQLUGHA

C. A. minn Hal Qormi kitbet hekk: It-tifla tieghi ta’ 9 snin ghandha
diffett f'saqajha. Kaz ta’ “flat feet” pjuttost serju.

L-ispecjalista 1i spiss kienet tikkontrolla saqajha kienet tisisti li din it-
tifla ghandha bzonn li tigi operata.

[t-tifla ghandha hajja normali u qatt ma Ilmentat minn ugigh imma
l-biza tal-ispecjalista kien il-futur. Fil-futur jista’ jkun hemm anke ugigh
u xi problemi fid-dahar.

Ghalkemm l-operazzjoni mhix wahda kumplikata, imma lanqas huwa
facli hafna il-mod ta’ kif wiehed ifiq minn dan l-intervent. Hija xi haga
tat-tul li fuq tifla ta’ 9 snin zgur li mhix facli. 11-biza tieghi kien ukoll li
t-tifla tista’ tghaddi minn trawma ghax ghandha karattru sensittiv hafna.

Wara xi a¢¢ertamenti ohra, bhal X Ray u CT Scan tas-saqgajn u flimkien
ma’ specjalista ohra, gie deciz li din it-tifla ma ghandix bzonn tal-intervent.
Persuna ohra (podologista) innota wkoll minn xi testijiet ohra li saru, li
f'saqajn it-tifla sar progress. Meta kienet izghar saqajha kienu hafna aghar.
L-ispec¢jalista jittamaw li mal-izvilupp tal-gisem isir progress.

Matul dan il-perjodu ta’ kontrolli, jiena rrikkorejt ghall-intercessjoni
tal-Madonna tal-Konsagrazzjoni. Jiena devota hafna taghha. Kull darba
li jiena nkun Malta, nigi nzurha. It-tifla dejjem tkun mieghi matul dawn
iz-zjarat fil-Girgenti.

[1-Madonna qalghatli l-grazzja li t-tifla m’ghandix bzonn ta’
operazzjoni. Tlabtha bil-qalb lill-Madonna u semghatni. Il quddiem forsi
jkun hemm bzonn li jsir xi intervent, imma ghalissa, f'din l-eta’ hekk
zghira, m’hemm bzonn ta’ 1-ebda intervent.

Jiena minn qalbi nirringrazzja hafna lil Alla ghall-grazzja li glajt bl-
intercessjoni tal-Madonna tal-Konsagrazzjoni.

